
 
 

 

 1تر 1 له :د پاڼو شمیره

   ۲۰۲۲/  ۰۲/  ۱۸         سرلوڅ مرادزی 

 

 غزل

 ور، تړلی ساقي تللی،
 میخانه ویجاړه ښکاري
 یاران یو بل پسې لاړل،

 حجره ځکه شاړه ښکاري
 راځه خوند له حاله واخله،
 ژوند کې دا هم غنیمت دی
 تېر خو مفت له لاسه وتی

 اینده هم لتاړه ښکاري
 دا د کوم عاشق جوړه ده،
 چې له وخته مخکې تللی
 هدېره کې چې له ورایه،
 پرې جنډه ولاړه ښکاري

 نه ګودر، نه مازیګر شته،
 نه د چا منګی پر سر شته

 تصور کې مې لا اوس هم،
 د ګودر پر غاړه ښکاري

 نجونو منځ کې چې په لاره
 له مستۍ وړي، هسکه غاړه

 ته وی سمه غرڅنۍ ده،
 چې د غره له ناړه ښکاري
 څوک په مینه کې ګدا شو،

 څوک په کرکه کې پاچا شو
 نه تفاوت دی،منځ کې څو

 چا ته یوشان دواړه ښکاري
 مه ۱۷کال د فبرورۍ  ۲۰۲۲د 

